
[bookmark: _GoBack]<<Գույք հետ վերցնելու և նվիրաբերելու մասին>> Կառավարության որոշման նախագծի ընդունման

1. Իրավական ակտի ընդունման անհրաժեշտությունը
Հայաստանի Հանրապետության Գեղարքունիքի մարզի Գանձակ համայնքին գույք նվիրաբերելու մասին ՀՀ կառավարության նախաձեռնությունը պայմանավորված է այն հանգամանքով, որ Համայնքի ղեկավարը խնդրանքով դիմել է ՀՀ պաշտպանության նախարարություն՝ Համայնքի՝ Հայրենական Մեծ պատերազմի զոհերի հուշարձանի տարածքում տեղադրելու նպատակով տրամադրելու չօգտագործվող զրահատեխնիկայի կմախք՝ Հայաստանի Հանրապետության տոների և հիշատակի օրերին կազմակերպվող հանդիսություններին առավել ռազմահայրենասիրական երանգ հաղորդելու համար: 
Համաձայն «Ակսոն» ապրանքահումքային բորսա» ՍՊ ընկերության կողմից 29.10.2019թ. տրամադրված տեղեկատվության՝ սև մետաղի ջարդոնի մեկ կիլոգրամի շուկայական արժեքը՝ ներառյալ հարկերը, կազմում է 18-20 ՀՀ դրամ, իսկ զրահատեխնիկայի իրանը (կմախքը) կազմում է 7000կգ, որի արդյունքում որպես մետաղի ջարդոն՝ գումարը կազմում է՝ 18 (20) x 7 000 = 126 000 (140 000) ՀՀ դրամ:
2. Ընթացիկ իրավիճակը և խնդիրները
Քանի որ ՀՀ պաշտպանության նախարարությունում առկա է նախկին ԽՍՀՄ ԶՈՒ-ից փոխանցված և ՀՀ ԶՈՒ-ում չշահագործված ԲՌԴՄ-2ՌԽ զրահատեխնիկա, որը դեռևս 2006 թվականին դուրս է գրվել և կազմաքանդվել, միաժամանակ որպես Հայրենական Մեծ պատերազմի զոհերի հիշատակի համար տեղադրվող գույք հավանության է արժանացել Համայնքի ղեկավարի կողմից, ինչպես նաև 2020 թվականին նախատեսվող Հայրենական մեծ պատերազմում տարած հաղթանակի 75-ամյակի միջոցառումներին ընդառաջ,                          ՀՀ պաշտպանության նախարարությունը նպատակահարմար է գտնում նշված կազմաքանդված (առկա է միայն իրանը (կմախքը)) ԲՌԴՄ-2ՌԽ զրահատեխնիկան նվիրաբերել Համայնքին:
3. Կարգավորման նպատակը և բնույթը
Որոշման նախագծով նախատեսվում է Գեղարքունիքի մարզի Գանձակ համայնքին նվիրաբերել ԽՍՀՄ ԶՈՒ-ից փոխանցված և ՀՀ ԶՈՒ-ում չշահագործված ԲՌԴՄ-2ՌԽ զրահատեխնիկա` Համայնքի Հայրենական Մեծ պատերազմի զոհերի հիշատակին նվիրված հուշարձանի տարածքում տեղադրելու նպատակով:
4. Նախագծի մշակման գործընթացում ներգրավված ինստիտուտներն ու անձինք
Նախագիծը մշակվել է ՀՀ պաշտպանության նախարարության կողմից:

<<Պաշտպանության նախարարության հաշվեկշռում հաշվառված և շահագործումից դուրս գրված գույքը Հայաստանի Հանրապետության Գեղարքունիքի մարզի Գանձակ համայնքին նվիրաբերելու մասին>> Կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացման կամ նվազեցման մասին
 
       
 Որոշման նախագծի ընդունման կապակցությամբ ՀՀ պետական բյուջեում լրացուցիչ ծախսեր չեն առաջանում: 

<<Պաշտպանության նախարարության հաշվեկշռում հաշվառված և շահագործումից դուրս գրված գույքը Հայաստանի Հանրապետության Գեղարքունիքի մարզի Գանձակ համայնքին նվիրաբերելու մասին>> Կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին

Որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:

